
Lajčák  pita  građane:  Šta
očekujete od ulaska u EU?

U  okviru  dijaloga  sa  građanima  o  procesu  evropskih
integracija,  specijalni  predstavnik  EU  Miroslav  Lajčák
postavio  je  novo  anketno  pitanje  na  Internet  stranici
www.reci.ba.

“Siguran i svjestan sam da postoji puno predrasuda vezanih za
Evropsku uniju što je možda i normalno, jer je to bili slučaj
i u mojoj zemlji kad smo se nalazili u fazi priprema za taj
ulazak. Bilo je puno špekulacija. Ja bih zato želio da vas
pitam šta očekujete od ulaska Bosne i Hercegovine u Evropsku
uniju i čega se najviše plašite na tom putu“, poručio je
Lajčák u video poruci.

Građani su pozvani da svoje odgovore pošalju tokom naredne
dvije sedmice direktno putem Internet stranice www.reci.ba.
Specijalni  predstavnik  EU  će  pregledati  sva  pristigla
mišljenja  i  odgovoriti  na  najzanimljivije  komentare.

Na istoj stranici, Miroslav Lajčák odgovara i na druga pitanja
koja mu građani postavljaju.

